
Karoo Vleis van Oorsprong – die jongste nuus

Dit is nou net meer as ‘n 
jaar sedert die eerste 

gesertifiseerde Karoo Lammers 
verkoop is. Gedurende 2012 
is die planne om Karoo Vleis 
van Oorsprong verder te 
kommersialiseer ‘n hupstoot 
gegee toe gesertifiseerde vleis 
op die rakke van Food Lover’s 
Market in die Wes-Kaap sedert 
Julie 2012 verkoop is. Tot en met 
die 30ste Oktober 2012  is ‘n total 

van 1430 lammers uit die Karoo onder die sertifiseringsmerk 
verkoop. Dit is ‘n klein begin maar die feit dat dit nou meer as 6 
maande op die rakke is toon aan dat verbruikers bereid is om meer 
te betaal vir die ‘ware jakob’!  Boere wat lammers onder die merk 
verkoop het ten  minste R2 premie bo die markprys  verdien. Die 
minimum MOOK produsente prys in die afgelope jaar was R43.00 
en maksimum R47.50 met gemiddelde prys R44.95 per kilogram.

Die meerderheid van die karkasse wat verkoop was is as A2 
(63.4%) en A3 (35.9%) geklassifiseer. In die afgelope jaar het KLK 
en Carnarvon Abattoir goeie samewerking gegee soos ons deur 
die groeipyne  gegaan het met dokumentasie, klassifiskasie en 
koordinasie. Die Direkteure van Meat of Origin Karoo (MOOK) 
het intussen besluit dat dit nie MOOK se rol is om in vleis handel 
te dryf nie maar eerder moet fokus op die bemarking, koordinasie 
en beskerming van die merk. In die proses sal abattoirs en 
verpakkers belangrike vennote wees van die produsente van die 
Karoo. Transaksies sal nou direk tussen gesertifiseerde abattoir 

en gesertifiseerde verpakker en/of kleinhandelaars plaasvind. 
MOOK sal hier ‘n ondersteunende rol speel en help om markte te 
beskerm en te ontgin.

GWK het vinnig die beginsels van die nuwe manier van 
funksionering aangeneem en in die laaste maand het GWK vragte 
Karoo Lam in Gauteng en in die Wes-Kaap afgelaai. GWK het alle 
verantwoordelikheid van werwing en logistiek oorgeneem en 
verseker nou dat bestellings van Karoo lam uit die kleinhandel 
nagekom word en boere hul R2 premie ontvang. Ons verwag dat 
die proses baie vinnig sal groei en dat teen einde 2013 sowat 1 
500 lam per week as gesertifsieerde lam deur ons vennote in die 
handel verkoop sal word.

Die aantal boere wat nou as Karoo Lam produsente gestertifiseer 
is het ook aansienlik deur die loop van 2012 gegroei soos in die 
tabel hiernaas aangetoon word. Ons verwag dat met Kersfees 
daar 79 boere en 163 plase in die “certified” Karoo stal sal wees en 
sal amper 700 000ha alreeds by die skema inegskryf wees. Ons wil 
al die boere bedank wat die toekoms as deel van die  Karoo vleis 
van oorsprongskema binnegaan. Julle is almal die pioniers wat sal 
versker dat ons nie meer die superiuere produk van Karoo Lam 
teen belaglike pryse en as kommoditeit in die mark verhandel nie. 
Ons wil slegs op bestelling slag en produseer en daarom direk 
gekoppel wees met die verbruiker. Ons is trots op ons produk 
maar ons moet saamstaan om te verseker dat al die vennote ons 
produk beskerm in terme van sy regte identiteit.
 

 
 

 

 
 
 

 

 
 
 

 

	
Sien www.karoomeatoforigin.com en www.aridareas.co.za/karoolamb vir 
meer inligting.
Johann Kirsten, Head: Department of Agricultural Economics, Extension and 
Rural Development, University of Pretoria. Tel:+27-12-4203248

Karoo lam in Fruit & Veg

BESTEL NOU JOU GUNSTELING  
                           PRODUKTE AANLYN

1. Besoek                                 en kliek op Winkel
2. Kies jou produkte en laai dit in jou mandjie
3. Betaal gerieflik en veilig met jou kredietkaart of met ’n elektroniese oorbetaling

Vra die veearts 
Die A tot Z van 
honde & katte

Weiding
Gids tot die volhoubare 
produksie van weiding

Hierdie nuttige A4- glanspublikasie  
vir kleinveeboere is pas in Afrikaans  
en Engels beskikbaar.

Saamgestel met die medewerking van 
drs. SUNELLE STRYDOM & FAFFA MALAN

Praktiese raad vir eienaars oor die 
versorging van hul troeteldiere.

Dié boek is ‘n moet vir elke vee- en wildboer 
om die volhoubare benutting van weiding te 
verseker. 

landbou.com

R350 Siektes & parasiete 

van skape en bokke in 
Suid-Afrika Jy kan ook bestel 

deur Johan 
Terblanche te skakel 
op 021 406 4962  
of per e-pos by  
lbw.media24.com

